
 

 
 
ᕖᕝᕗᐊᕿ 4, 2020 
 
ᓱᓕᔪᕐᓇᕐᑐᖅ ᔮᓇᑕᓐ ᕗᐃᐅᓪᑭᓐᓴᓐ 
ᒥᓂᔅᑕᖓᑦ ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ 
ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ, 
ᒐᕙᒪᓐᑯᑦ ᑲᓇᑕᒥ 
 

ᓱᓕᔪᕐᓇᕐᑐᖅ ᔫ ᓴᕕᑲᑖᖅ 
ᒥᓂᔅᑕᖓᑦ ᐊᕙᑎᓕᕆᔩᑦ 
ᒐᕙᒪᓐᑯᑦ ᓄᓇᕗᑦᒥ 

ᐊᓗᑭ ᑰᑦᑎᖅ 
ᐊᖓᔪᖄᖅ ᓄᓇᕗᑦ 
ᑐᙵᕕᒃ ᑎᒥᖓᑦ 

ᐹᑉᐱ ᑭᓕᒡᒐᓐᐴᕐᒡ 
ᐃᑦᓯᕙᐅᑕᖅ 
ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 

ᓕᐅᕆ ᐊᑦᔪᓐ 
ᐃᑦᓯᕙᐅᑕᖅ ᐅᕙᓂ ᖁᖅᓗᖅᑐᖅ 
ᐊᖑᓂᐊᑎᑦ ᑲᑐᔾᔨᖃᑎᒌᖏᑦ 
 

ᓯᑖᓐᓕ ᐊᓇᑉᓚᒃ 
ᐊᖓᔪᖄᖅ 
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᔫᓯᕝ ᔫᑦᑕᔅ 
ᐃᑦᓯᕙᐅᑕᖅ Wek’èezhìi ᓄᓇᒥᐅᑕᓕᕆᔩᑦ 
ᑲᑎᒪᔨᖏᑦ 

ᐲᑕ ᑲᐳᓚᒃ 
ᐃᑦᓯᕙᐅᑕᖅ ᐅᕙᓂ ᕿᙵᐅᑦ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ 

ᑳᓂ ᑲᐳᓚᒃ 
ᐃᑦᓯᕙᐅᑕᖅ ᐅᕙᓂ ᐅᒥᒃᒪᒃᑑᖅ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ 

 
ᐳᕆᐊᑦ ᐃᐅᓪᑭᓐ, ᑐᑭᒧᐊᕐᑎᑦᓯᔨ 
ᐆᒪᔪᓕᕆᓂᕐᒧᑦ, ᐊᕙᑎᓕᕆᔩᑦ ᐊᒻᒪᓗ 
ᓄᓇᒥᐅᑕᓕᕆᔩᑦ, ᒐᕙᒪᓐᑯᑦ ᓄᓇᑦᓯᐊᖅᒥ 

 
ᐳᐃᑦ ᕗᐊᕐᓄᕐ 
ᐊᖓᔪᖃᖅ 
ᐊᐅᓪᓚᑎᑦᓯᔩᑦ ᓄᓇᑦᓯᐊᖅᒥ 

 

 
ᐱᓕᕆᖃᑎᒃᑲᐃ: 
 
ᐱᓪᓗᒍ: ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᑦ ᑲᒪᒋᓗᒋᑦ ᒐᕙᒪᓐᑯᑦ 

ᓄᓇᕗᑦᒥ ᑐᑦᓯᕋᐅᑎᖓ ᐃᓄᐃᓴᓪᓕᒋᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᕿᙵᐅᑦ ᑐᒃᑐᐃᑦ 
ᐅᕙᙵᑦ 30 ᐅᕗᖓ 0. 

 
ᖃᐅᔨᒃᑲᐃᒍᑏᑦ 

 
ᐅᕙᓂ ᑏᓯᐱᕆ 13, 2019, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) 
ᐊᓚᒃᑲᐃᓚᐅᕐᒪᑕ ᑭᒃᑯᓕᒫᓂᒃ ᑐᓴᕐᑎᑦᓯᒍᒻᒥᒃ ᐃᒫᒃ ᐊᑐᕐᓂᐊᕋᒥᒃ ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ 
ᑲᒪᒋᓗᒋᑦ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ ᐃᓱᒪᓕᐅᕈᒻᒥᒃ: 
 

• ᓄᑖᙳᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᕿᙵᐅᑦ ᑐᒃᑐᐃᑦ ᐅᕙᙵᑦ 
30 ᐅᕗᖓ 0. 

 
ᓈᓚᑦᑎᑦᓯᓂᖅ ᐱᑕᖃᓛᕐᑐᖅ ᐃᖃᓗᒃᑑᑦᑎᐊᖅ, ᓄᓇᕗᑦᒥ, ᐅᕙᓂ ᒫᑦᓯ 5 ᐊᒻᒪᓗ 6, 2020, ᐅᓐᓄᒃᑯᑦ ᑲᑎᒪᓂᖃᕐᓗᓂ 
ᑕᐃᒪᐃᑦᓴᕆᐊᖃᕐᐸᑦ, ᑕᐃᑲᓂ ᐃᖃᓗᒃᑑᑦᑎᐊᖅ ᐱᙳᐊᕐᕕᖓᓂ.  ᑕᐃᒪᐃᑦᓴᕆᐊᖃᕐᐸᑦ, ᓈᓚᑦᑎᑦᓯᓂᖅ ᑲᔪᓯᒐᔭᕐᑐᖅ 
ᐅᓪᓚᖓᓂ ᒫᑦᓯ 7, 2020. 
 
ᑲᒪᖃᑕᑦ ᓈᓚᑦᑎᑦᓯᓂᕐᒥ ᐊᒻᒪᓗ ᐅᓂᒃᑳᑦ 

 
ᓯᕗᓪᓕᕐᓂ ᑎᑎᖅᑲᓂ ᐃᓕᑦᓯ ᑎᒥᖏᓐᓄᑦ ᐱᓪᓗᒍ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᒋᓗᒋᑦ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ 



 

ᓄᑖᙳᕆᐊᕐᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ ᕿᙵᐅᑦ ᑐᒃᑐᐃᑦ, ᐆᒪᔪᓕᕆᔨᕐᔪᐊᑦ ᓇᓗᓇᐃᕐᓯᓚᐅᕐᒪᑕ ᓯᕗᓪᓕᕐᓂᒃ 
ᑎᑎᕋᕐᓯᒪᔪᓂᒃ ᓈᓚᑦᑎᑦᓯᓂᕐᒥ ᑲᒪᖃᑕᓂᒃ ᐊᒻᒪᓗ ᐊᐱᕆᓪᓗᒋᑦ ᐊᓯᖏᑦ ᑎᒥᐅᔪᑦ ᑲᒪᖃᑕᐅᒍᒪᔪᑦ ᓈᓚᑦᑎᑦᓯᓂᕐᒥ 
ᐱᒐᓱᐊᖁᓪᓗᒋᑦ ᐆᒪᔪᓕᕆᔨᕐᔪᐊᓄᑦ ᑎᑭᙱᓐᓂᖓᓂ ᔮᓐᓄᐊᕆ 31, 2020.  ᑭᖑᓂᐊᒍᑦ ᑐᓂᓯᓯᒪᒡᕕᐅᒋᐊᓕᐅᑉ, 
ᐆᒪᔪᓕᕆᔨᕐᔪᐊᑦ ᓄᑖᙳᐃᒋᐊᕐᓯᒪᓕᕐᑐᑦ ᑎᑎᕋᕐᓯᒪᔪᓂᒃ ᖃᓄᓕᒫᖅ ᑲᒪᖃᑕᐅᓂᕐᒥᒃ ᐱᐅᓯᖃᕐᓗᑎᒃ ᐃᓚᖃᕐᑐᑦ ᐅᑯᓂᖓ: 

• ᒐᕙᒪᓐᑯᑦ ᓄᓇᕗᑦᒥ 
• ᖁᖅᓗᖅᑐᖅᒥ ᐊᖑᓂᐊᑎᑦ ᑲᑐᔾᔨᖃᑎᒌᖏᑦ 
• ᐅᒥᒃᒪᒃᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
• ᕿᙵᐅᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
• ᐃᖃᓗᑦᑑᑦᑎᐊᖅ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
• ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 
• ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 
• ᓄᓇᕗᑦ ᑐᙵᕕᒃ ᑎᒥᖓᑦ 
• ᒐᕙᒪᓐᑯᑦ ᓄᓇᑦᓯᐊᖅᒥ 
• Wek’èezhìı ᓄᓇᒥᐅᑕᓕᕆᔩᑦ ᑲᑎᒪᔨᖏᑦ  
• ᐊᐅᓪᓚᑎᑦᓯᔩᑦ ᓄᓇᑦᓯᐊᖅᒥ 

 
ᐆᒪᔪᓕᕆᔨᕐᔪᐊᑦ ᐊᑐᐃᓐᓇᐅᑎᑦᓯᕗᑦ ᐃᓘᓐᓇᖏᓐᓄᑦ ᑲᒪᖃᑕᓄᑦ ᐊᒻᒪᓗ ᖃᐅᔨᒪᒍᒪᔪᓄᑦ ᑲᒪᖃᑕᐅᙱᑦᑐᓄᑦ ᑐᓂᓯᓂᕐᒥᒃ 
ᑎᑎᕋᕐᓯᒪᔪᓂᒃ, ᑐᑭᓗᐅᕐᓯᒪᔪᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᕋᕐᓯᒪᔪᓂᒃ ᐅᕙᓂ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ 
ᓈᓚᑦᑎᑦᓯᓂᖅ.  ᐃᓘᓐᓇᑎᒃ ᑎᑎᕋᕐᓯᒪᔪᑦ ᑐᓂᔭᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ − ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ − 
ᑎᑭᙱᓐᓂᖓᓂ 5:00 ᐅᓐᓄᓴᒃᑯᑦ (ᑲᓇᓐᓇᐅᑉ ᓯᕿᙳᔭᖓᑐᑦ) ᐅᓇ ᕖᕝᕗᐊᓂ 14, 2020. 
 
ᑎᑎᕋᕐᓯᒪᔪᑦ ᐊᒥᓲᓂᕐᓴᐅᑉᐸᑕ 10 ᒪᑉᐱᕐᑐᒐᕐᓂᒃ ᑐᑭᓕᐅᕐᓯᒪᒋᐊᖃᙱᑦᑐᑦ, ᑭᓯᐊᓂ ᐃᓚᖃᕆᐊᓖᑦ ᓱᓕᔪᓂᒃ ᓇᐃᓈᕈᑎᓂᒃ 
ᐃᓄᒃᑯᑦ ᐊᒻᒪᓗ ᖃᓪᓗᓈᑎᑐᑦ.  ᐊᑏ ᖃᐅᔨᒪᓂᐊᕐᐳᓯ ᐃᒫᒃ ᐆᒪᔪᓕᕆᔨᕐᔪᐊᑦ ᑭᓯᐊᓂ ᑲᒪᓛᕐᒪᑕ ᑎᑎᕋᕐᓯᒪᔪᓂᒃ ᑕᒡᕙᓂ 
ᓈᓚᑦᑎᑦᓯᓂᕐᒥ ᑐᓂᔭᐅᑉᐸᑕ ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ ᐃᓛᒃ ᓱᓕᔪᕐᓇᕐᑐᓂᒃ ᐱᔾᔪᑕᐅᔪᓂᒃ ᑐᓂᔭᐅᙱᑉᐸᑕ 
ᑲᑎᒪᔩᑦ ᑎᑎᖅᑲᑎᒍᑦ ᑭᖑᕙᕐᑐᓂᒃ ᑐᓂᓯᔪᖃᕐᓂᐊᕆᐊᖓ ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ.  ᐃᓱᒪᒋᓗᒋᑦ ᐊᑐᕐᑐᑦ 
ᒪᐅᖓᑐᐃᓐᓈᕆᐊᖃᙱᓐᓂᖏᑦ ᐅᕝᕙᓘᓐᓃᑦ ᑲᙳᓇᕐᓂᖏᓐᓂᒃ ᐃᓱᒫᓗᒍᑏᑦ, ᐃᓘᓐᓇᑎᒃ ᐅᓂᒃᑳᑦ ᐊᒻᒪᓗ ᐃᑲᔪᕈᑏᑦ 
ᑎᑎᕋᕐᓯᒪᔪᑦ ᐃᓕᔭᐅᓂᐊᕐᑐᑦ ᐆᒪᔪᓕᕆᔨᕐᔪᐊᑦ ᐃᑭᐊᒡᕆᕕᖓᓄᑦ ᐊᒻᒪᓗ ᐊᑐᐃᓐᓇᐅᓗᑎᒃ ᐱᔭᐅᒍᓐᓇᕐᓗᑎᒃ. 
 
ᐱᔾᔪᑕᐅᓪᓗᑎᒃ ᐃᓂᓕᐅᕆᐊᓖᑦ, ᐊᑏ ᓇᓗᓇᐃᕐᓯᒋᑦᓯ ᐊᑯᓂᐅᓂᖓᓂᒃ ᐱᕕᑦᓴᐅᕐ ᑐᓂᓗᒋᑦ ᐅᓂᒃᑳᓯ.  ᖃᐅᔨᒪᓂᐊᕐᐳᓯ 
ᐃᒫᒃ ᐱᓕᕆᓂᐊᕋᓗᐊᕐᑐᒍᑦ ᐃᓂᖃᕐᑎᓪᓗᒋᑦ ᐃᓘᓐᓇᑎᒃ ᑐᑦᓯᕋᐅᑏᑦ, ᐆᒪᔪᓕᕆᔨᕐᔪᐊᑦ ᐃᓱᒪᕐᓱᕐᐳᑦ ᐃᓂᓕᐅᕆᓂᕐᒥᒃ ᑕᐃᒫᒃ 
ᐱᑕᖃᕆᐊᖃᕐᐸᑦ, ᐱᓗᐊᕐᑐᒥᒃ ᐃᓱᒪᒋᓗᒍ ᒪᒡᕉᓐᓂᒃ ᑭᖑᓕᕇᓐᓂᒃ ᓈᓚᑦᑎᑦᓯᓂᕐᓂᒃ ᐸᕐᓇᓯᒪᒐᑦᑕ ᑕᒫᓂᑦᓴᐃᓐᓇᖅ 
ᐱᓇᓱᐊᕈᓯᕐᒥ. 
 
ᐃᑉᐱᒋᓗᒍ ᐃᒫᒃ ᐅᓂᒃᑳᑦ ᐱᑕᖃᕆᐊᓖᑦ ᐊᑐᕐᓂᕐᐹᓂᒃ ᑐᓴᕋᑦᓴᓂᒃ ᐱᓪᓗᖏᑦ ᕿᙵᐅᑦ ᑐᒃᑐᓂᒃ ᐊᖑᓇᓱᓐᓂᕐᒥᒃ 
ᐊᐅᓚᑦᓯᒍᑏᑦ, ᑲᔪᒥᓴᐃᕗᒍᑦ ᑲᒪᖃᑕᓂᒃ ᑕᑯᓐᓇᖁᓪᓗᒋᑦ ᑎᑎᕋᕐᓯᒪᔭᒥᓂᒃ ᐊᒻᒪᓗ ᐅᖃᐅᓯᒃᑯᑦ ᐅᓂᒃᑳᓂᒃ ᐱᓪᓗᒋᑦ 
ᑎᑎᕋᕐᓯᒪᔪᑦ ᐱᔾᔪᑕᐅᔪᑦ ᓇᓗᓇᐃᕐᑕᖏᑦ ᐆᒪᔪᓕᕆᔨᕐᔪᐊᑦ ᐃᒫᒃ ᐊᑐᕐᑐᑦ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᓄᑦ 
ᓄᑖᙳᕆᐊᕐᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ ᕿᙵᐅᑦ ᑐᒃᑐᐃᑦ.  ᑖᒃᑯᐊ ᐃᓚᖃᕐᑐᑦ ᑭᓯᐊᓂ ᑖᒃᑯᑑᒐᑎᒃ ᐅᑯᓂᖓ: 

• ᑭᐅᔾᔪᑏᑦ ᐊᒻᒪᓗ ᐅᖃᐅᑕᐅᒃᑲᓂᕐᑐᑦ ᐱᓪᓗᒋ ᓄᑖᖑᓂᕐᐹᑦ ᖃᐅᓴᕐᑎᒻᒪᕇᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓄᑦ 
ᒥᒃᓴᐅᓴᒍᑏᑦ ᕿᙵᐅᑦ ᑐᒃᑐᓂᒃ, ᐱᓗᐊᕐᑐᒥᒃ ᐱᓪᓗᒋᑦ: 

o ᒫᓐᓇᕈᓗᒃ ᐃᓄᐃᓴᓪᓕᕙᓪᓕᕐᓂᖏᑦ ᐱᑕᖃᕐᑐᑦ ᖃᑦᓯᐅᓂᖏᓂᒃ ᒥᒃᓴᐅᓴᒍᑏᑦ ᐅᕙᙵᑦ 19,769 ᒫᓂ 
2015 ᐅᕗᖓ 8,207 ᒫᓂ 2018 

o ᐅᖃᐅᑕᐅᒃᑲᓂᕐᑐᑦ ᐃᓱᒪᒋᔭᑦ ᐊᑕᔪᑦ ᐅᑯᓄᖓ ᑭᑎᑦᓯᒍᑏᑦ ᐆᑦᑐᕋᐅᑕᐅᔪᑦ ᐊᑐᕐᑕᑦ ᒥᒃᓴᐅᓴᒃᑐᓂ ᒫᓐᓇ 
ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓂᒃ 



 

o ᓇᓛ ᓈᕆᔭᖅ ᐊᒻᒪᓗ ᐊᑯᓂᐅᓂᖓ ᖃᖓᑕᔫᒃᑯᑦ ᖃᐅᔨᓴᕐᓃᑦ 
o ᖃᓄᑎᒋ ᐃᓄᐃᑦ ᑲᒪᖃᑕᐅᓐᓂᕐᒪᖔᑕ ᖃᐅᔨᓴᕐᓂᕐᒥ ᐊᒻᒪᓗ ᐊᑐᕐᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᑕᖃᕐᑐᓂ ᖃᐅᔨᓴᕐᓗᓂ. 
 

• ᖃᓄᑐᐃᓐᓇᖅ ᑐᓴᕋᑦᓴᑦ ᐊᑐᕐᑕᑦ ᓇᒦᓐᓂᖏᓐᓂᒃ ᐆᑦᑐᕋᐅᑏᑦ ᐃᓚᐅᓗᒋᑦ ᓇᓗᓇᙱᒍᑏᑦ ᐊᕐᓇᓂᒃ ᐊᒻᒪᓗ 
ᓄᙳᓕᐅᕈᓐᓇᕐᓂᖏᓐᓂᒃ/ᐃᓅᒍᓐᓇᕐᓂᖏᓐᓂᒃ, ᐊᒻᒪᓗ ᖁᖓᓯᕈᓕᕐᓯᒪᔪᑦ ᓅᑦᑕᕐᓂᖏᓐᓂᒃ ᓈᓴᐅᑏᑦ. 

 
• ᓇᔪᒐᐃᑦ ᖃᓄᐃᑦᑑᓂᖏᑦ ᐊᒻᒪᓗ ᐊᑦᑐᐃᒍᓐᓇᕐᓂᖏᑦ ᐃᓄᐃᑦ ᐊᐅᓚᓂᖏᑕ ᐅᐸᒐᐅᔪᓂ ᒪᑯᓄᖓ ᕿᙵᐅᑦ 

ᑐᒃᑐᐃᑦ. 
 
ᑐᓴᕋᑦᓴᑦ ᐱᓪᓗᒋᑦ ᐊᑕᓂᖏᑦ ᒪᑯᓄᖓ ᐊᕙᑖᑕ ᐊᓯᔾᔨᑕᕐᓂᖓᓄᑦ ᐊᒻᒪᓗ ᖃᓄᐃᒻᒪᖔᑕ ᕿᙵᐅᑦ ᑐᒃᑐᐃᑦ. 

• ᒐᕙᒪᓐᑯᑦ ᓄᓇᕗᑦᒥ ᐃᓱᒪᒋᔭᖓᑦ ᐊᖑᓇᓱᒃᑕᐅᒍᓐᓇᕐᑐᑦ ᐊᒻᒪᓗ ᖃᓄᑐᐃᓐᓇᖅ ᐊᓯᐊᒍᑦ ᐊᑐᓕᖁᔭᑦ, ᐱᑕᖃᕐᐸᑦ, 
ᐊᒻᒪᓗ ᓱᒻᒪᑦ. 

 
• ᐃᓄᐃᑦ ᖃᐅᔨᒪᔭᑐᖃᖏᑦ ᐱᓪᓗᒋᑦ ᕿᙵᐅᑦ ᑐᒃᑐᐃᑦ, ᐊᑕᔪᑦ ᐅᑯᓄᖓ: 

o ᐃᓄᐃᑦ ᑲᒪᒍᓯᖏᑦ ᑐᒃᑐᓂᒃ ᐊᐅᓚᑦᓯᓂᕐᒧᑦ ᓇᓪᓕᐅᓯᒪᑉᐸ ᐃᓄᐃᓴᓪᓕᕙᓪᓕᐊᓂᖏᑦ 
o ᐃᓅᓯᕐᒧᑦ−ᑮᓇᐅᔭᑎᒍᑦ ᐊᒻᒪᓗ ᐃᓕᖅᑯᓯᕐᒧᑦ ᓱᓕᔪᕆᔭᑦ ᐱᓪᓗᒋᑦ ᕿᙵᐅᑦ ᑐᑭᑐᐃᑦ ᐃᓄᓐᓄᑦ 
o ᖃᐅᔨᒪᓃᑦ ᑐᒃᑐᐃᑦ ᐃᓕᖅᑯᓯᖏᓐᓂᒃ, ᐱᓗᐊᕐᑐᒥᒃ ᐱᓪᓗᒋᑦ ᓇᒥᒻᒪᖔᑕ ᓄᒡᕋᓕᐅᕐᕕᖏᑦ ᐊᒻᒪᓗ 

ᐊᓯᔾᔨᕐᓂᖏᑦ ᐊᑯᓂᐅᔪᒥ 
 

• ᐊᑕᐅᓯᐅᙱᑦᑐᑦ−ᐊᐅᓚᑦᓯᔨᐅᔪᑦ ᐃᓱᒪᒋᔭᖏᑦ ᐋᕿᑦᓱᐃᓗᓂ ᐊᐅᓚᑦᓯᓂᕐᒧᑦ ᑲᒪᒋᔭᕆᐊᓕᓐᓂᒃ ᐊᒥᖅᑳᕐᑕᓂᒃ 
ᑐᒃᑐᓂᒃ. 

 
ᓂᕆᐅᓐᓂᖃᕐᐳᒍᑦ ᑕᑯᓂᐊᕐᓂᕐᒥᒃ ᐃᓕᑦᓯᓐᓂᒃ ᐃᖃᓗᑦᑑᑦᑎᐊᖅᒥ ᐊᒻᒪᓗ ᐱᓕᕆᓗᑕ ᐃᑲᔪᕐᑎᒌᓪᓗᑕ 
ᓄᒍᑦᓯᕙᓪᓕᐊᖏᓪᓗᓂ ᐊᐅᓚᑦᓯᓂᕐᒥᒃ ᕿᙵᐅᑦ ᑐᒃᑐᓂᒃ ᐊᑎᕐᓗᒋᑦ ᓈᒻᒪᓂᕐᐹᑦ ᐊᑐᐃᓐᓇᐃᑦ ᖃᓪᓗᓈᑦ ᖃᐅᔨᓴᕐᑎᒻᒪᕇᑦ 
ᖃᐅᔨᒪᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ. 
 
ᐱᒋᐊᖃᕈᓯ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᓈᓚᑦᑎᑦᓯᓂᖅ, ᐊᑏ ᖃᐅᔨᒃᑲᕐᑕᐃᓕᓂᐊᕋᓯᐅᒃ ᐆᒪᔪᓕᕆᔨᕐᔪᐊᑦ. 
 
ᓱᓕᔪᒥᒃ, 
 

 
 
ᑖᓂᐊᓪ ᓯᐅᑦᓴᒃ 
ᐃᑦᓯᔭᐅᑕᖅ ᐅᕙᓂ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
 
 
 
 
 
 



 

ᐱᖃᑕᑦ: ᑐᕆᑲᔅ ᒋᓯᖕ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ; 
 ᐹᓪ ᐃᕐᖓᐅᑦ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᓄᓇᕗᑦ ᑐᙵᕕᒃ ᑎᒥᖓᑦ; 
 ᐹᓪ ᐃᒥᙵᒃ, ᐊᐅᓚᑦᓯᔨ ᐊᓪᓚᒡᕕᒃᒥ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ; 

ᑭᐅᕈᓚᐃᓐ ᓚᑦᑕᓇᐅᔅᑭ, ᑐᑭᒧᐊᕐᑎᑦᓯᔨ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᒍᑎᓂᒃ ᑲᒪᔩᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑦ, ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ; 
ᐄᒪ ᖃᒡᒍᑕᖅ, ᐊᕕᑦᑐᕐᓯᒪᔪᓂ ᐋᕿᑦᓱᐃᔨ, ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ; 
ᐊᒫᓐᑕ ᑑᒫᓐᑦ, ᐊᐅᓚᑦᓯᔨ, ᖁᖅᓗᖅᑐᖅ ᐊᖑᓂᐊᑏᑦ ᑲᑐᔾᔨᖃᑎᒌᖏᑦ; 
ᐱᐊᕗᕐᓕ ᒪᒃᓴᒐᒃ, ᐊᐅᓚᑦᓯᔨ, ᐃᖃᓗᒃᑑᑦᑎᐊᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ; 

 ᔫᑦᑎ ᐱᓪᓕᔅᓰ, ᐊᐅᓚᑦᓯᔨ ᐊᓪᓚᒡᕕᒃᒥ, Wek’eezhii ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 
ᑎᐊᑉᐳᕋ ᓯᒪᓐᔅ, ᐊᐅᓚᑦᓯᔨ ᐊᓪᓚᒡᑯᒃᒥ, Sahtú ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 
ᐃᐊᑦᕗᐊᕐᑦ ᓵᒍᕇ ᐊᒻᒪᓗ ᑲᑎᒪᔩᑦ, ᔨᐊᓗᓇᐃᕝᒥ ᐃᖅᑭᓖᑦ; 
ᕗᐃᓕᐊᒻ ᐃᓐᒋ, ᐊᖓᔪᖄᖅ, North Slave3 ᐊᓪᓚᖓᔪᑦ ᑲᑐᔾᔨᖃᑎᒌᖏᑦ; 

 ᐊᖓᔪᖄᖅ ᑎᐅᕈᓪ ᒫᕐᓘ ᐊᒻᒪᓗ ᑲᑎᒪᔩᑦ, Lutsel K’e ᐃᖅᑭᓖᑦ; 
 ᐳᕉᓄ ᑯᕌᕝᑦ, ᐊᖓᔪᖄᖅ, North Slave, ᐊᕙᑎᓕᕆᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, ᒐᕙᒪᓐᑯᑦ ᓄᓇᑦᓯᐊᖅᒥ; 

ᒪᐃᑯᓪ ᐴᕐᓖ, ᐊᐅᓚᑦᓯᔨ, ᓄᓇᒥᒃ ᓴᐳᒻᒥᔩᑦ ᐊᒻᒪᓗ ᓄᓇᓯᐅᑕᓕᕆᔩᑦ, Tłı ̨chǫ ᒐᕙᒪᖏᑦ; 
ᕉᓯ ᐱᔪᐊᕐᓴᓐ, DKFN ᐱᔭᑦᓴᓂᒃ ᐊᐅᓚᑦᓯᔨᓂ ᐋᕿᑦᓱᐃᔨ, Deninu Kue ᐃᖅᑭᓖᑦ; 
ᑏᕝ ᐳᐊᑐᕌ, Salt River ᐃᖅᑭᓖᑦ; 

 ᑏᓇ ᔪᕉ, ᐆᒪᔪᓕᕆᔨ, Athabasca Denesuline. 


